
Nafarroako Logistikaren eta Merkantzia Garraioaren Klusterrak jardueraren balantze ona egin du
Klusterra eratu zenetik hamar hilabete igaro ondoren, hautatutako proiektu estrategiko gehienak abian jarri dituzte 
Asteazkena, 2010eko otsailaren 10a.  Nafarroako Logistikaren eta Merkantzia Garraioaren Klusterrak, Susana Labiano Bastero Nafarroako Gobernuko Garraio zuzendari nagusia buru dela, Klusterra duela hamar hilabete eratu zenetik garatutako jardueraren balantzea egin du. Aurtengo lehenengo bilera da, eta horrekin batera, 2010erako diseinatutako bileren eta jardueren programazioaren berri eman da eta Lan Foro bakoitzak hautatu eta ondoren Klusterraren kudeaketa- eta zuzendaritza-organoek berretsitako bederatzi proiektu estrategikoen jarraipena egin da. 

Bileran jorratutako alderdi bat 2010erako finkatutako helburuak izan dira. Puntu honetan, Batzorde Teknikoak azpimarratu du 2009an lehentasuna zuten proiektu estrategikoak abian jarriko direla eta foro desberdinetan lan egingo dela, baita 2011n gauzatu daitzekeen proiektu berrien planifikazioan ere.

Presidenteak egindako analisiaren arabera, une honetan Management eta Negozio Garapenaren foroari dagokion proiektua aurreratuta dago. Foro hori “sektore logistikoko eta garraioen sektoreko enpresen jarrera lehiakorraren analisi indibidualizatura” bideratuta dago, eta helburu bikoitza du: batetik, sektoreko enpresen egoera lehiakorra eta kudeaketa-egoera ezagutzea eta horietako bakoitzerako hobetze-plan indibidualizatua ezartzea, eta bestetik, egoera orokorra ezagutzea erakundeen aldetik jarduera-planak ezartzeko. 
Labianoren hitzetan, “une honetan diagnostikorako erreminta diseinatu da eta prozesua hiru enpresatan gutxienez ezarriko da, froga modura”.

“Garraioaren eta logistikaren ikur berdea Nafarroan” Zeharkako Gaien foroan hautatutako proiektuari dagokionez, foroak eta Garraioen Zuzendaritza Nagusiak lan egin dute gonbidapen bidezko lehiaketa baterako agiriak prestatzeko. Lehiaketa datozen asteetan argitaratuko da, eta urte amaierarako lehenengo enpresa nafarrak ziurtatuta egotea aurreikusita dago. Proiektu horren bidez, sektore honetan ingurumenerako jasangarriak diren neurriak ezartzeari mesede egiteaz gain, enpresen irudia hobetu nahi da, eta hedaduraz, Nafarroako garraioen eta logistikaren sektoreari balio erantsi eta bereizlea ematea.
Nafarroako aparkalekuetako eta atsedenlekuetako analisiari eta jarduera-planei dagokienez, hain zuzen ere azpiegituren forora bilduta dagoen proiektua, Zuzendaritza Nagusiak dokumentazioa prestatu du eta bi asteko epean plana egiteko agiriak argitaratuko ditu.  
Beste jardun batzuk
Trebakuntza eta Jakintza foroari dagokionez, eta iaz maila autonomikoan, nazionalean eta europarrean Garraio eta Logistika sektorerako goi-mailako trebakuntza-eskaintzaren azterlana aurkeztu ondoren, zuzendariak azpimarratu du “aurtengo urterako ezarri dituzten helburu nagusiak direla, batetik, sektoreko eskaeraren eta lan-perspektiben, estali beharreko profilen eta eskaera handia duten arloen analisia egitea, eta bestetik, sektorea etorkizuneko profesionalengana hurbiltzeko ekintzak planifikatzea”.

Labianok Teknologia eta I+G+B foroko proiektuak ere aipatu ditu: lehenengo eta behin, “Iruña hirigunean hiri-banaketa eraginkor eta ekologikoa egiteko proiektu pilotua” izenekoa; bere esanetan, “proiektuaren konplexutasuna eta garrantzia kontuan hartuta, une honetan antzeko esperientziak eta Iruñako hirigunerako proposamen zehatzak baloratzen ari dira, eta harremanak ezartzen eta proiektu honetan parte hartzen duten entitate guztien arteko koordinazioan aurrera egiten ari dira”. Bigarren ekimena “Hornikuntza-katearen efizientzian RFID teknologia erabiltzearen inpaktuaren azterketa” da, eta horren inguruan lan-proposamen zehatza dago, NGA enpresak egindakoa. Laster proposamen hori Garraioen Zuzendaritza Nagusiari aurkeztuko zaio baliozkotu, aldatu edo zuzendu dezan.

Gainerako proiektuei dagokienez, Komodalitatea eta Intermodalitatea foroak hauek hautatu ditu: “Korridore Berdeak Nafarroan Salgaiak Garraiatzeko”, Azpiegiturak foroak bultzatua, eta “Trenbideko Garraio Intermodalaren Gaur Egungo Eskaintzaren Azterketa (eragileak, integratzaileak, ibilbideak eta prezioak”), eta “Masa kritikoa Nafarroatik, Nafarroarantz eta Nafarroan zehar” eta “Ontziz aldatzeko, Biltegiratzeko eta Manipulatzeko Sistemarik Onenen azterketa mundu mailan terminal oso lehiakorra eta eraginkorra prest izateko”. Labianok iragarri duenez, gaur egun, garapen maila desberdinetan daude eta Herri Lan, Garraio eta Komunikazio Departamentuak bultzatutako beste ekimen batzuekin sinergiak ezartzea aztertzen ari dira. Modu paraleloan, proiektu horien garapenean eta betearazlenean lankidetzan aritu daitezkeen entitateekin harremanak egiten hasi dira.

Garraioen zuzendari nagusiak iragarri duenez, proiektu horiek bultzatu eta garatzeko 2010. urterako bileren programazio osoa egiten ari dira. 
Jardueraren balantze ona
Batzordean ezarritako lehenengo helburuaren arabera, Batzordea eratu eta hamar hilabete betetzean, ehun bat pertsonak, 60 enpresa baino gehiago, eragile logistiko eta garraio-eragileak, eragile ekonomiko-sozialak, arloko elkarteak, trebakuntza-zentroak eta hezkuntza-zentroak eta bestelako entitateak ordezkatuz, laneko sei foro osatzen dituzte, eta bi zuzendaritza-batzordeekin batera, Zuzendaritza Estrategikoaren Batzordea eta Batzorde Teknikoa, Nafarroako Logistikaren eta Merkantzia Garraioaren Klusterraren egitura osatzen dute. 

Labianoren esanetan, “inskripzioen zifra aipagarria da Foru Komunitatearen dimentsioak eta ekimen hau abian jarri zenetik igaro den denbora kontuan hartuta, iazko martxoan abiatu baitzen”. Ezaugarri horrek eta ordezkagaitasunak, bertaratuen konpromisoak eta parte-hartzearen maila handiak Klusterraren jarduera ondo definitzen dute. 

Bestalde, jardueraren analisi kuantitatiboari dagokionez, Klusterrak hamar hilabete hauetan 30 lan-bilera egin ditu guztira, Zuzendaritza Batzordeetan, foroetan eta lantaldeetan.
Batzorde Teknikoaren kideak
Klusterraren Batzorde Teknikoa talde honen jarduera kudeatu eta gainbegiratzeaz arduratzen da. Susana Labiano Bastero Nafarroako Gobernuko Garraio zuzendari nagusia da burua, eta era berean, kide hauek ditu: Enrique Díaz Moreno (Agencia Navarra del Transporte y la Logística), klusterraren erakunde koordinatzaile moduan; Rafael Irigoyen Miquelarena (Nafarroako Merkataritza eta Industria Ganbera), Christoph Carnol (CEN), Javier Ibáñez Oraien (CCOO Navarra), Manuel Gómez Martínez (UGT Navarra), Saturnino Rived Domínguez (Asociación de Transportistas Autónomos de Navarra -TRADISNA -), David Zabalza Induráin (Asociación Navarra de Empresarios del Transporte por Carretera - ANET -), Alfonso Carlosena García (Nafarroako Unibertsitate Publikoa –NUP–), José Antonio Alfaro Tanco (Nafarroako Unibertsitatea) eta Roberto Eggeling (aditua, Volkswagen Navarra).

Aipatzekoa da atzo egindako bileran, foroen presidenteak diren aldetik, hurrengo hauek ere egon ziren: Juan García Zubizarreta (Management eta Negozio Garapena/ Fundación Navarra para la Excelencia), Iñaki Ardáiz Villanueva (Zeharkako Gaiak / Compass Transworld Logistics foroko presidentea) eta Jaime Villanueva Moreno (Prestakuntza eta Jakintza / ANET forokoa).

